Nhar it-3 u1-4 t Gunju li ghaddew,
fil-Lukanda Dolmen fil-Qawra, f’Malta,
il-Kumitat fuq l-Esercizzju tad-Drittijiet
Inaljenabbli tal-Poplu Palestinjan organizza
1-Laqgha Internazzjonali tal-Gnus
Maghquda fuq il-Kwestjoni tal-Palestina. It-
tema tal-Laqgha kienet: Advancing the Peace
Process — Challenges facing the parties.
Il-laggha saret biex twettaq il-mandat tal-
Gnus Maghquda biex tinghata ghajnuna
internazzjonali ghall-process tal-paci fil-
Lvant Nofsani.

Ghal din il-laqgha ha sehem P. Marcello
Ghirlando OFM bhala rapprezentat tas-
Santa Sede.

L-iskop ta’ din il-laqgha kien biex
titqanqal aktar kuxjenza fil-komunita
internazzjonali biex tinholoq klima li tghin
in-negozjati bejn I-Izraeljani u I-Palestinjani,
negozjati li ghandhom iwasslu ghal status
permanenti. Fil-fatt, il-partecipanti fdin
il-laggha tkellmu fuq l-impatt tal-bini tas-
settlements Lhud fuq il-process politiku
u l-bzonn taz-zewg partijiet li jaslu ghall-
objettivi u I-ftehim mitlub mir-Road Map.
Matul il-laqgha gew diskussi I-effetti tal-bini
tal-hajt li ged jinbena madwar it-territorju
okkupat tal-West Bank u I-kwestjoni ta’ tiftix
ta’ soluzzjoni permanenti ghall-kwistjoni tal-
Belt ta’ Gerusalemm.

I1-Laqgha Internazzjonali giet miftuha
minn Dr. Tonio Borg, il-Ministru ta’
1-Affarijiet Barranin ta’ Malta. Huwa tkellem

dwar l-importanza strategika ta’ Malta u
nsista li mhux se jkun hemm sigurta fl-
Ewropa jekk ma jkunx hemm sigurta u
stabilita fil-Mediterran. Malta hija favur is-
soluzzjoni ta’ zewg stati (Izrael u l-Palestina)
fil-konflitt tal-Lvant Nofsani u 1-bzonn li
wiehed jimxi fuq l-impenji mehuda fir-Road
Map.

Mr. Maxwell Gaylard, bhala rapprezentant
tas-Segretarju Generali tal-Gnus Maghquda,
qara messagg mibghut mill-istess Segretarju.
Fil-messagg is-Segretarju Generali tal-Gnus
Maghquda analizza fil-qosor is-sitwazzjoni
politika fil-Lvant Nofsani. Huwa sahaq
fuq il-bzonn ta’ tfittix ghal paci gusta u
permanenti.

Mr. Paul Badji, li jmexxi il-Kumitat
fuq 1-Esercizzju tad-Drittijiet Inaljenabbli
tal-Poplu Palestinjan qara stqarrija ta’ dan
l-istess Kumitat fejn intalab li tieqaf il-
vjolenza u li jitkompla l-process tal-paci,
anke bl-ghajnuna importanti ta’ 1-Ewropa
fdan il-process.

L-ghodwa introduttiva ghalqet bdiskors ta’
Mr. Tayseer Qubaa, membru tal-Parlament
ta’ |- Awtorita Palestinjana, li sahaq fuq il-
bzonn tal-process tal-paci li jrid jigi meggjun
minn fatti konkreti.

Wara nofsinhar id-diskorsi kollha iffokaw
fuq l-impenji mitluba mir-Road Map.
Tkellem Dr. Guido de Marco, President
Emeritus ta’ Malta. Huwa tkellem fuq
l-esperjenza personali tieghu fil-process



tal-paci u sahaq fuq l-importanza ta’ Malta
li trid tinsisti fuq process ta’ paci Euro-
Mediterranju.

Ms. Hagit Ofran, Direttur tas-Settlement
Watch Project, tal-Organizazzjoni Peace
Now f’Gerusalemm analizzat l-istorja
u s-sitwazzjoni prezenti tas-settlements
Lhud fit-territorju okkupat. L-espansjoni
kontinwa ta’ dawn is-settlements kienet
u hija sinjal li r-Road Map ma kenitx se
tirnexxi.

Mr. Geoffrey Aronson, Direttur ta’ Ricerka
u Pubblikazzjonijiet tal-Foundation for
Middle East Peace, hares lejn is-settlements
bhala espressjoni ta’ kontroll tal-Lhud
fuql-art. Kull process ta’ paci jrid izomm
quddiem ghajnejh kif il-Lhud jithmu I-htiega
tas-sigurta mhux biss fl-Art Imqaddsa imma
fir-regjun kollu tal-Lvant Nofsani.

Mr. Alon Ben-Meir, Professur ta’
Relazzjonijiet Internazzjonali u Studji tal-
Lvant Nofsani fl-Universita’ ta New York qal
li kull process ta’ paci li hagqu dan l-isem
jitlob li jintemm kull att ta’ vjolenza. II-
Palestinjani moderati jridu jigu meghjuna
hafna aktar u trid tinghata aktar importanza
lill-inizjattiva ghall-paci proposta mid-dinja
Gharbija.

Fit-tieni jum, filghodu, tkellem Mr.
Thierry Delbreune, mill-Kunitat ghall-
Affarijiet Umanitarji tal-Gnus Maghquda.
Huwa tkellem fuq l-impatt u l-effetti
negattivi tal-bini tal-hajt ghall-poplu
Palestinjan.

Mr. Jad Isaac, Direttur Generali ta’
1-Applied Research Institute f* Gerusalemm.
Huwa stqarr li I-hajt li nbena madwar il-
West Bank u I-hafna checkpoints, fil-fatt
holqu diversi zoni ta’ segregazzjoni ghall-
poplu Palestinjan.

L-Onorevoli Clare Short, Membru tal-
Parlament Ingliz, stqarret bla tlaqliq ta’ xejn
li, fil-prattika, Izrael ma jridx il-holqien
ta’ Stat Palestinjan Sovran u Indipendenti.
I1-Gvernijiet IZraeljani qatt ma gharfu fil-
prattika d-drittijiet tal-Poplu Palestinjan.
Jekk l-affarijiet jibqghu kif inhuma llum,
stqarret Short, ghandna ricetta ghal konflitt 1i

mhux se jkollu tmiem.

Mr. Nasrat Dakwar, avukat li jahdem ma’
1-Asso¢jazzjoni tad-Drittijiet Civili f’Izrael
tkellem ukoll fuq I-effetti negattivi tal-hajt
fil-hajja ta’ kuljum tal-Palestinjani. Huwa
stqarr li I-hajt huwa illegali fid-dawl tal-Ligi
Internazzjonali.

Dan gie ikkonfermat minn Mr. Pieter
Bekker, li kien jahdem bhala avukat mal-
Qorti Internazzjonali tal-Gustizzja u llum
Lecturer-in-Law fil-Columbia Law School:
il-hajt imur kontra d-decizjonijiet tal-Qorti
Internazzjonali.

Fl-ahhar nofs ta’ nhar ta’ din il-Laqgha
Internazzjonali tkellem Mr. Khalil Toufakji,
Direttur tad-Dipartiment tal-Mapep fl-
Arab Studies Society, {’ Gerusalemm.

Huwa tkellem fuq il-Belt ta’ Gerusalemm
mis-sena 1967 u qal li I-hajt mibni
madwar Gerusalemm huwa kollu frott ta’
kalkolazzjoni demografika min-naha tal-
IZraeljani.

Mr. Danny Seidemann, Avukat ma’
1-Asso¢jazzjoni Ir-Amin, f” Gerusalemm
tkellem dwar din il-Belt wara t-tahdidiet
ghall-paci f’Annapolis u xjista’ jkun I-istatus
finali wara l-process tal-paci.

Mr. Hanna Siniora, li huwa responsabbli
ghall-pubblikazzjoni tal-Jerusalem Times
u Chairman tal-Palestinian- American
Chamber of Commerce, tkellem mill-
esperjenza personali tieghu u kemm
Gerusalemm inbidlet politikament minn
mindu kien tifel ta’ ghaxar snin fl-1967.
Process ta’ paci jista’ jisthoqqlu dan I-isem
jekk imiss b'mod konkret il-kwestjoni tahraq
tal-Belt ta® Gerusalemm.

Ms. Joharah Baker, Kittieba ma’ Miftah,
The Palestinian Initiative for Global
Dialogue and Democracy, tkellmet hi ukoll
mill-esperjenza taghha bhala residenti
f’Gerusalemm; residenta li ilha tistenna 1-ID
card taghha bhala tali ghal ghaxar snin shah!

II-Laggha Internazzjonali ghalget bdiversi
stqarrijiet, fosthom b’ dik ta’ Mr. Paul Badji:
huwa ghalaq billi f’isem dawk kollha li hadu
sehem, wera l-urgenza kbira li jitkompla bis-
serjeta il-process tal-paci fil-Lvant Nofsani.



